
UIT DIE HOOF SE KANTOOR  

Geagte ouers, leerders en personeel 
 

Die eerste kwartaal is verby, en wát ‘n besige een was dit nie!  Ons wil net vir elke leerder, personeellid en ouer ‘n 

groot dankie sê vir julle harde werk, entoesiasme en betrokkenheid by al die aktiwiteite en projekte. Daar was regtig 

soveel aan die gang dat ons nie alles kan noem nie, maar weet net – ons waardeer dit opreg! 
 

Ons wil ook graag twee van ons personeel gelukwens met hul aanstellings as departementshoofde met ingang 

1 April, naamlik: 

 Me N Pfeil as Departementshoof RTT/IT 

 Me C Venter as Departementshoof Wiskunde en Wiskundige Geletterdheid.  
 

Ons verwelkom graag die volgende nuwe personeel wie se aanstelling en oorplasing ook deur die Departement 

goedgekeur is: 

 Me A van Emmenis as Departementshoof Afrikaans.  Ons wil graag vir mej M. Grové ‘n groot dankie sê vir haar 

harde werk en toewyding terwyl sy tydelik hierdie posisie gevul het – jou insette het nie ongesiens verbygegaan 

nie! 

 Me A Smith vanaf Hoërskool Langenhoven, in die pos van me S van der Merwe. 
 

Nou is dit tyd om bietjie asem te skep, al is die vakansie kort.  Vir dié wat gaan weggaan of gaan toer, veral sover as 

George, reis veilig, geniet dit terdeë en kom terug vol nuwe energie. 
 

Laat ons die tweede kwartaal aanpak met nuwe moed en ‘n plan om nóg beter te vaar en nóg meer betrokke te raak! 
 

Me Susan Theron 

Hoof 
 

BELANGRIKE DATUMS EN KONTAKBESONDERHEDE 

Belangrike datums 

 

Die 2025 dagboekaktiwiteite is in die leerders se dagboeke beskikbaar sowel as op die skool se webwerf.  Let wel:  
datums van aktiwiteite kan verander as gevolg van omstandighede. 
 

BELANGRIKE DATUMS 
 26 Maart  : Mnr en Mej Oos-Moot Gala-aand 
 28 Maart  : Skole sluit – Leerders wat ŉ donasie van R10 maak kan met gewone klere kom. 
 8 April  : Skole heropen met dag 6 rooster 
 12 April  : NWU-reeks finaal (wintersport) 

 

Kontakbesonderhede van bestuur en graadvoogde 

Kontakbesonderhede is op die skool se webwerf beskibaar. 
 

SKOOL SLUIT EN HEROPEN 

Skool sluit  

Die skool sluit op 28 Maart 2025.  Leerders het wel dag 6 se eerste vier periodes klas en dan die toetsperiode waarna 
die skool om 11:00 sluit.  Die leerders wat Vrydag ŉ donasie van R10 maak, het die geleentheid om met gewone 
klere skool toe te kom.   
 

Skool heropen 

Die skool heropen vir die tweede kwartaal op Dinsdag, 8 April met die dag 6 rooster.  

https://www.oos-moot.co.za/dagboek-en-jaarkalender/
https://www.oos-moot.co.za/kontak-ons/

AKADEMIE 

Toetsrooster – Kwartaal 2 

ŉ Hardekopie van die toetsrooster vir Kwartaal 2 is aan die leerders uitgegee en is ook op die skool se webwerf 
beskikbaar.  (Sien aanhangsel A in die nuusbrief).  
 

Graad 10 Veldskool 

Die graad 10-leerders gaan jaarliks op ŉ Veldskool.  Ons wil graag dat AL die graad 10-leerders die veldskool 

bywoon.  ŉ Skrywe in hierdie verband is reeds in Januarie in harde kopie aan leerders uitgegee.  Die skrywe is by die 

volgende skakel (webwerf) beskikbaar. 
 

Datum  : 27 tot 29 Augustus 2025 

Plek  : Kwaggasrus (30 km anderkant Brits). 

Koste  : R1100-00 per leerder (sluit in verblyf, vervoer, 6 etes, twee nagte se gebruik van   

   veldskoolfasiliteite). 
 

Vir finansiële reëlings en vrae stuur asseblief ŉ e-pos na me A Jacobs (finansies@oos-moot.co.za).  ŉ Reëling moet 
met die finansiële kantoor getref word, sodat u oor die volgende maande die bedrag in paaiemente kan vereffen.   Die 
volle bedrag moet asseblief teen 30 Junie inbetaal wees.  Volledige inligting is in die skrywe vervat. 
 

Graad 12 – Afrikaans (Produksie)  

Die Afrikaans Departement is baie opgewonde om hierdie kwartaal aan die graad 12-leerlinge die geleentheid te bied 

om hul voorgeskrewe boek in lewende lywe te beleef in die vorm van ‘n produksie.  Hierdie produksie word deur 

André Stolz Produksies aangebied en beloof om van hoë gehalte te wees.  Dit gee ook aan elke leerder ‘n visuele 

uitbeelding van die gebeure in die boek en sal beslis tot ‘n verdieping in die begrip van die roman lei. 
  
Datum  : 14 April 2025 

Tyd en plek : tydens skooltyd in die skoolsaal.  

Koste  : R110 per leerder betaalbaar teen 28 Maart 2025 

ŉ Skrywe met volledige inligting is aan die leerders uitgegee en op die webwerf beskikbaar. 
 

Vakveranderings – Graad 10 en 11 

Vakveranderings vir hierdie grade kan soos volg gedoen word: 

Graad 10 

24 tot 28 Maart en in kwartaal twee tot voor die toetsreeks begin. 

Graad 11 

Slegs 24 tot 28 Maart. 
 

GRAAD 11-BAL 

Ons is opgewonde om aan te kondig dat Hoërskool Oos-Moot hierdie jaar 'n nuwe tradisie gaan vestig, naamlik 'n 
formele Graad 11-bal.  
 

Doel van die bal 
• Om fondse in te samel wat spesifiek aangewend sal word vir die huidige graad 11-leerders se Matriekafskeid in 
 2026. 
• Om leerders voor te berei vir die Matriekafskeid deur hulle bekend te stel aan die formaat en etiket van 'n formele 
 funksie. 
 

Datum  : 26 Julie 2025 
Plek  : Hoërskool Oos-Moot skoolsaal 
Tyd  : 17:30 vir 18:00 tot 22:00  
Kleredrag : Formeel (soos vir Valentynsbal sal aantrek) 
ŉ Formele skrywe, met volledige inligting is aan die leerders uitgegee en is op die webwerf beskikbaar. 
 

SPORT 

In die nuusbrief sal slegs veranderinge en belangrike inligting ten opsigte van ŉ sportsoort uitgelig word.  Bepalings, 
oefentye, programme en uitslae van die onderskeie sportsoorte sal op die skool se webwerf geplaas word (soos dit 
ontvang word). 
 

Hokkie 

Kontak 
Die organiseerders kan per e-pos by hokkie@oos-moot.co.za gekontak word. 
 

Kommunikasie 
Ouers hoef slegs by die betrokke ouergroep aan te sluit, die spelers het hul eie groepe.  Skakel na WhatsApp-groepe 

https://www.oos-moot.co.za/toets-en-eksamenroosters/
https://www.oos-moot.co.za/aflaaibare-dokumente/
https://www.oos-moot.co.za/aflaaibare-dokumente/
https://www.oos-moot.co.za/aflaaibare-dokumente/
https://www.oos-moot.co.za/
https://www.oos-moot.co.za/wp-content/uploads/2025/03/SPORT-2024-7.png

Oefentye 
Daar word ’n standaard oefenskedule gevolg. Enige afwykings op die oefentye vir die spanne sal op die WhatsApp-
groepe en op die webwerf gedeel word. 
 

Borge 

 Borgbriewe vir alle spelers is beskikbaar by me L Steyn (k102).  

 Alle borgbriewe moet voor of op 31 Maart by me L Steyn ingehandig wees. 
 

Program 
27 Maart:  Oos-Moot seuns vs Overkruin seuns (tuis) 
Program  
 

Toerdatums 
Al die spanne is ingeskryf om van 31 Maart – 3 April na Bethlehem te toer. Die toerbriewe is op die ouergroepe 
versprei en is op die webblad beskikbaar.   
 

Oosie Junior Hokkie 

Oosie-Juniors oefen nie tydens die skoolvakansie nie.  Verdere inligting is op die webblad beskikbaar. 
 

Rugby 

Bepalings 
Noordvaalliga datumveranderings:  Wedstryde van 24 April teen HTS Middelburg skuif na 23 April. 
 

Blue Bulls Hoërskole Rugbyvereniging se Digitale Tydskrif  

 Die amptelike 2025-uitgawe van die Blue Bulls Hoërskole Rugbyvereniging se Digitale Tydskrif is 𝗨𝗜𝗧 𝗡𝗢𝗨!! 
 

 Hierdie publikasie is propvol eksklusiewe insigte, insluitend die Blue Bulls Hoërskole se wedstrydprogram, 
opwindende Paasrugbyfeeste, verskeie toernooie, belangrike skoolkontakte en die SA Rugby Jeugweke. 

📲 Kry jou GRATIS eksemplaar van hul 2025 rugbyseisoen-uitgawe hier. 
 

KULTUUR 

Kultuur ouerondersteuningsgroep 

Die Kultuurkantoor nooi ouers uit om deel te word van ons kultuurouergroep!   As jy ‘n passie het vir kultuur en graag 
wil help met projekte soos die herstel van gordyne in die saal of ander kreatiewe inisiatiewe, sluit gerus by ons aan. 
Jou ondersteuning maak ‘n verskil!   Teken in via die skakel. 
 

Kontakbesonderhede 

Die e-posadres vir ons Visehoof: Kultuur is kultuur@oos-moot.co.za.   
 

Mnr en Mej Oos-Moot 

Gala-aand 
Datum  : 26 Maart 
Tyd  : 18:00 vir 18:30 
Plek  : Skoolsaal 
Kaartjies : Geen kaartjies is vanaand, 26 Maart by die deure beskikbaar nie. 
Program : Volg die skakel vir die elektroniese program op die webwerf. 

Oosie-Engele 

Omgee is om te gee sonder om eers daaraan te dink 

of die persone wat dit ontvang, dit verdien. 

Anoniem 
 

Die Oosie-engele wil graag 'n verskil maak vir Rock of Faith Babahuis, 
ŉ plek van veiligheid vir babas.  Ons besoek hul op 8 April en sal enige 
skenking ten opsigte van die volgende opreg waardeer. 
 

Purity Wasgoedseep 

Squish Puree Sunlight seep 

Baby wipes Jik 

Doeke (grootte 3) Kleertjies en kousies vir dogtertjies en seuntjies 
ouderdomme 6 tot 12 maande en 12 tot 18 maande. 

 

Skenkings kan tot 7 April by die skool se ontvangskantoor ingehandig word. 
Navrae kan gerig word aan me T Jordaan (t.jordaan@oos-moot.co.za). 
  

https://www.oos-moot.co.za/hokkie/
https://www.oos-moot.co.za/hokkie/
https://www.oos-moot.co.za/hokkie/
https://www.oos-moot.co.za/oosie-juniors/
https://view.publitas.com/pegasus-publishing/blue-bulls-high-schools-rugby-association_2025-season-digital-magazine/page/1
https://chat.whatsapp.com/Eq9Cf7MSaXC8sYuvfiTLd0
mailto:kultuur@oos-moot.co.za
https://www.oos-moot.co.za/mnr-en-mej-oos-moot/
https://www.facebook.com/RockofHopePOS/

FONDINSAMELINGSPROJEKTE  

Afgehandelde en beplande fondsinsamelingsprojekte vir 2025 

Datum Projek Ten bate van 

26 Maart Mnr en Mej Oos-Moot Kultuur 

27 Maart Rolbalaand Rolbal 

April PIE PARTNERS (Pasteie) Skoolsaalprojek (lugversorgers) 

April Koskas Kosinsameling Kosprojek  

20 Junie Kaskar & Potjie  

25 Julie Winterkonsert (Orkes) Orkes 

26 Julie Gr11-bal Matriekafskeid 2026 

9 Augustus Colour Run  

12-16 Augustus Revue Kultuur 

18 September Knipmes-aand  Sportsentrum 

17 Oktober Lentebal Kultuur 

7 November Gys Pitzer Gholfdag Sportfonds 
 

BUITEPRESTASIES 

Hoërskool Oos-Moot het nog altyd trots erkenning gegee aan ons leerders se prestasies, beide binne en buite die 
skool.   Om erkenning op ‘n meer gestruktureerde manier te gee, het ons ‘n paar riglyne opgestel oor watter 
buiteprestasies ons op ons platforms sal deel.  Navrae kan gerig word aan me C Meyer (bemark@oos-moot.co.za). 
 

Skakels 
Kliek op die spesifieke blokkie vir die Google vorm. 
 

   
 

GELUKWENSE 

Baie geluk aan al ons atlete, spelers, deelnemers wat uitstaande prestasies lewer.  Jul opoffering, harde werk en 
deursettingsvermoë word in jul prestasies gereflekteer. Ons Oosies is ongelooflik trots op almal, van die deelnemers 
tot die presteerders.  (Prestasies word geplaas soos ontvang.) 
 

ATLETIEK:  ASA KAMPIOENSKAPPE 
Ons is trots op ons Oosie-atlete wat einde Maart aan die ASA kampioenskappe gaan deelneem.  Ons wens elkeen  
alle sterkte toe.  Van hierdie atlete neem in ŉ hoër ouderdomsgroep deel.   
 

Atleet Ouderdomsgroep Item 

Roemay Korff o.16 300mh, 200m en 100m 

Zach Putter o.16 Diskus 

Chanel Groenewald o.18 3000m 

Iline Botha o.18 200m 

Leandro Delport o.18 100m en 200m 

Roan Joubert o.18 Gewigstoot 

Monique Geldenhuys o.20 Spiesgooi 

Sarel Boshoff o.20 Verspring 
 

NETBAL:  GAUTENGPROEWE  
Die volgende Oosie-netbalspelers dring deur na die finale rondte van die Gautengproewe.  Baie geluk en baie sterkte. 
Aretha de Beer (o.18), Kathleen Taljaard (o.18), Katelynne Jefferey (o.16),  Diane Joubert (o.15),  Liyema Tom (o.15) 
en Skylar Vraagom (o.14). 
 

KOMPETISIE 

PicknPay Waverley het hierdie jaar weer hul jarelange aankoopstrokie 
kompetisie vir skole in die MOOT geloods. Ondersteun ons skool asseblief en 
plaas u PnP Waverley aankoopstrokie in die houer gemerk OOS-MOOT. 

  

https://docs.google.com/forms/d/1eanlrf6e7OY__ISZV8-lufYyxxFINXTqL7QtIgy6Lfw/edit
https://docs.google.com/forms/d/1PmGhHegr_Kpby3iGlgk4UMQOHUm1jZdQPowHeQAezYQ/edit
https://docs.google.com/forms/d/1b-1t5E_YVQunudPlsnXvguGFjHuk6ZRNBBeGf4jY3AU/edit

ONS BORGE – BAIE DANKIE 

Ons sien daarna uit om nuwe borge te verwelkom en ons verhoudinge met beide ons jarelange en nuwe borge te 

versterk en daarop voort te bou. 

Belangrike Kennisgewing:  Borgskappe 
Ouers en leerders word vriendelik versoek om eers 'n amptelike skrywe by die skool te verkry (by die onderskeie 
organiseerders van ons skoolaktiwiteite) voordat hulle 'n borg nader. Ons borge ontvang talle versoeke, en ons wil 
hierdie proses beter bestuur om hulle tegemoet te kom. Dankie vir julle samewerking. 
 

ADVERTEER IN DIE NUUSBRIEF 

Daar is geleentheid om in die skool se nuusbrief te adverteer.  

 Die nuusbrief word weekliks elektronies, per e-pos via die skool se d6-sisteem, aan die ouers (2200+), personeel 

(108) en al ons leerders (1500+) gestuur. 

 Die nuusbrief word weekliks op die webwerf geplaas waar dit vir die hele jaar beskikbaar is. 
 

Indien u belangstel volg asseblief hierdie skakel vir die pryse en vorm of kontak me M Senekal (webblad@oos-

moot.co.za).  
 

 

https://www.oos-moot.co.za/kommunikasie/nuusbrief-2/
file:///C:/Users/Mariette/Documents/OOS%20MOOT%20ALGEMEEN/2025/NUUSBRIEF/webblad@oos-moot.co.za
file:///C:/Users/Mariette/Documents/OOS%20MOOT%20ALGEMEEN/2025/NUUSBRIEF/webblad@oos-moot.co.za

